
методологическую основу данной статьи. Для решения поставленных исследовательских задач 

применялся системный комплексный подход: теоретические, экспериментальные лабораторные 

исследования, испытания в условиях буровых полей. 

This article presents the scientific and practical results of the research of raw materials and their 

properties of hard alloys used in mineral drilling. Scientific, scientific and practical works in the field of 

powder metallurgy and the theory of raw materials of solid alloys carried out by our country and foreign 

scientists are the theoretical and methodological basis of this article. A systematic complex approach was 

used to solve the identified research tasks: theoretical, experimental laboratory research, testing in the 

conditions of drilling fields. 

VENTILYATOR PARRAGI ISHCHI YUZASI SIFATIGA VA ISH UNUMDORLIGIGA 

KOMPOZITSION QOPLAMANING TA’SIRI 

 

O.Sh. Sarimsaqov, H.Q. Ismoilov, X.T. To`ychiyev 

 

1.Kirish. O‘zbekiston iqtisodiyotini 

rivojlantirishda paxta yetishtirish va uni qayta 

ishlash sanoati muhim ahamiyatga ega. Keyingi 

yillarda Respublikamizning paxta tozalash sanoati 

korxonasi davlat dasturi asosida tubdan qayta 

ta’mirlanib, korxonalari modernizatsiya 

qilinmoqda va zamonaviy texnikalar bilan 

jixozlanish kundan kunga chekka xududlargacha 

yetib bormoqda. So‘ngi yillarda sohada olib 

borilayotgan islohotlardan ko‘zda tutilgan maqsad 

mahsulot sifatini dunyo bozori talablari darajasida 

yaxshilash, uning tannarxini kamaytirish orqali 

paxta maxsulotlari ishlab chiqarish 

samaradorligini oshirishdir. Mahsulot sifati va 

tannarxi uni qayta ishlash texnologik jarayonining 

har bir bosqichida shakllanadi. Bunda jarayonning 

birinchi bo‘g‘ini hisoblangan, uni xomashyo bilan 

ta’minlash bosqichining o‘rni katta. Paxtani qayta 

ishlash texnologiyasini xomashyo bilan 

ta’minlash, paxta tozalash korxonalarida 

pnevmotransport uskunasi yordamida amalga 

oshiriladi. Havo quvuri sodda konstruksiyali 

qurilma bo‘lgani hamda ularda o‘zgartiriladigan, 

boshqariladigan qismlarning yo‘qligi tufayli, 

ularni sinovdan o‘tkazish, ularning vaqt birligi 

ichida kerakli paxta massasini o‘tkazib bera olish 

qobiliyatini aniqlash bilan cheklanadi. Shuning 

uchun, paxta pnevmotransportiga uning ish 

rejimini ko‘rsatib turuvchi o‘lchov asboblari 

o‘rnatilishi maqsadga muvofiq[1,2]. 

2. Metod. Havo va paxta aralashmasi 

havo quvurida xarakatlanganda turli qarshiliklar 

vujudga keladi va pnevmotransport ish unumiga 

energiya sarfiga katta ta’sir ko‘rsatadi. Quvurlarni 

ulashdagi teshiklar, tosh tutkichlar va 

separatorning tashqaridan havo so‘rishi 

pnevmatransport ish unumiga energiya sarfiga 

juda katta ta’sir ko‘rsatadi. Pnevmotransport ish 

unumiga va energiya sarfiga quvurning uzunligi, 

uning ulanishi, paxtaning uzatilish jaryonlari katta 

axamiyatga ega[3]. 

Biz ilmiy tadqiqot ishimizni Namangan 

viloyati, Namangan shaxri,“Ven-kon air 

engineering” xususiy korxonasida amalga 

oshirdik. Ilmiy izlanishlar yuqori bosimga 

ishlovchi markazdan qochma ventilyatorda 

amalga oshirildi. Bu ventilyator yuritkichi 4 kVt 

quvatli 3000 ayl/min tezlikda aylanuvchi 

parraklarga ega bo‘lib, u uzunligi 26 m gacha 

bo’lgan quvurlar tizimiga ulangan. Xar bir quvur 

uzunligi 1,25 m bo‘lib, bu o‘lcham quvur 

tayyorlangan po‘lat varoqning eniga teng. 

Dastlab ventilyator parragi quyish sexidan 

keltirildi. Uni xozirda ishlatilayotgan ventilyator 

parragixoliga keltirildi, ya’ni uni sim cho‘tkasi 

orqali tozalandi, “Micron-beta” nomli profilometr 

yordamida parrak ishchi yuzasi g’adirbudirligi 

Rz41,4 ekanligi baxolandi va u balansirofka 

qilindi(1-rasm). 

3.Natijalar. 

 
1-rasm. Parragni ishcni yuzasi tozalanmagan 

ko`rinishi 

2-rasm. 26 m quvurlar tizimiga ega bo’lgan 

pnevmotransport 

 

Bu parragni ventilyatorga o‘rnatildi va 26 

m uzunlikdagi quvur trassasiga ulandi(2-rasm). 

Quvurdagi so‘rilayotgan havoning tezligi, statik 

va dinamik bosimlari maxsus o‘lchash asboblari 

anemometr va mikromanometr yordamida 

o‘lchandi. Qurilma elektryuritkichi 380 V li tok 

manbaiga invertor qurilmasi orqali ulandi va 

undan tok kuchi va kuchlanish o‘zgarishi kuzatib 

borildi. Olingan o‘lchovlar 1-jadvalda keltirilgan.

1-jadval 

№ Ventilyatorxolati 
Tok kuchi 

(A) 

Kuchlanish 

(V) 

Quvvat  

wt 

ChastotaG

s 

Statik bosim 

(R) 

Dinamik 

bosim (R) 

Tezlik

m/s 

Ishchi yuzasi ishlov berilmagan parrak 

1 
Ventilyator patrupkasi 

yopiq xolatda(0,20m) 
2,7 380 1,53 50 5250   

2 

Q
u
v
u
r 

U
zu

n
li

g
i 

 

26,05

m 

0,20 

Metrda teshik 
7,9 380 4,47 50 3350 1880 56 

6,70 

Metrda teshik 
7,9 380 4,47 50 2800 1810 55 

25,60 

Metrda teshik 
7,9 380 4,47 50 1180 1620 52 

 

Jadvalga ko’ra, xozirda ishlatilayotgan 

ventilyatorning kirish quvurchasi yopilganda to’liq 

bosim 5250 Pa, kirish quvurchasi uzunligi 26 

mgacha bo’lgan quvurlar trassasiga ulangach 0,20 m 

masofadagi teshikdan olingan olchov 3350 Pastatik 

bosim, 1880 Pa dinamik bosim va havo tezligi 56 

m/s ni tashkil qiladi. Quvurning keyingi metrlarida 

havo bosimi va tezligi pasayib boradi va 25,60 m da 

statik bosim 1180 Pa, dinamik bosim 1620 Pa va 

havo tezligi 52 m/s ni tashkil etadi.Maqola xajmini 

ko’paytirmaslik uchun navbatdagi tadqiqotlar 

natijalarini jadval holatida keltirmadik. Ammo, 

tahlillarni keltiramiz. 

Ikkinchi bo‘lib ventilyator parragi yechib 

olindi va uni ishchi yuzasiga ishlov berildi, ya’ni 

donadonlik ko’rsatkichi P100 bo’lgan jilvir 

qog’ozda maxsus moslama yordamida ventilyator 

parragi ishchi yuzasi jilvirlandi va profilometr 

yordamida parrak ishchi yuzasi g’adirbudirligi 

Rz35,6 ekanligi baxolandi.Parragni qayta 

balansirofka qilindi (3-rasm). Bu parrakni 

ventilyatorga o‘rnatildi va olchovlar qayta olindi. 

O’lchovlarga ko’ra, ventilyatorning kirish 

quvurchasi yopilganda to’liq bosim 5500 Pa, kirish 

quvurchasi uzunligi 26 mgacha bo’lgan quvurlar 

trassasiga ulangach 0,20 m masofadagi teshikdan 

olingan olchov 3540 Pastatik bosim, 2010 Pa 

dinamik bosim va havo tezligi 58 m/s ni tashkil 

qiladi. Quvurning keyingi metrlarida havo bosimi va 

tezligi pasayib boradi va 25,60 m da statik bosim 

1300 Pa, dinamik bosim 1750 Pa va havo tezligi 54 

m/s ni tashkil etadi. Bulardan ko’rinadiki ventilyator 

parragi ishchi yuzasi g’adirbudirligi kamaysa 

pnevmotransport parametrlari ko’tarilayotganini 

ko’rishimiz mumkin, maslan quvurdagi havo tezligi 

4% ga ortganini ko’rishimiz mumkin. 

Uchinchi bo‘lib ventilyator parragi qayta 

yechib olindi. Uni ishchi yuzasi  donadonlik 

ko’rsatkichi P1000 bo’lgan jilvir qog’oz bilan 

maxsus moslama yordamida qayta jilvirlandi, ya’ni 

parrak ishchi yuzasi ideal siliqlandi va profilometr 

yordamida parrak ishchi yuzasi g’adirbudirligi Rz1,9 

ekanligi baxolandi. Parrag  qayta balansirofka qilindi 

(4-rasm). Bu parragni ventilyatorga qayta o‘rnatildi 

va olchovlar olindi. 

 
3-rasm. P100 jilvir qog’ozida  parragni ishcni yuzasi 

jilvirlangan ko`rinishi 

 
4-rasm. P1000 jilvir qog’ozida  parragni ishcni yuzasi 

jilvirlangan ko`rinishi 

O’lchovlarga ko’ra, ventilyatorning kirish 

quvurchasi yopilganda to’liq bosim 5700 Pa, kirish 

quvurchasi uzunligi 26 m gacha bo’lgan quvurlar 

trassasiga ulangach 0,20 m masofadagi teshikdan 

olingan olchov 3700 Pa statik bosim, 2150 Pa 

dinamik bosim va havo tezligi 60 m/s ni tashkil 

qiladi. Quvurning keyingi metrlaridagi havo bosimi 

va tezligi pasayib boradi va 25,60 m da statik bosim 

1510 Pa, dinamik bosim 1950 Pa va havo tezligi 57 

m/s ni tashkil etadi. Demak,  ventilyator parragi 

ishchi yuzasi g’adirbudirligi ideal darajada 

silliqlansa ventilyator ko’rsatkichlari sezilarli oshdi 

va quvurdagi havo tezligi 10 % ga ortganini 

ko’rishimiz mumkin. 

Ventilyator parragi ishchi yuzasi 

g’adirbudirligini silliqlash jarayoni ko’p vaqt talab 

qilishi va etarlicha qinchiliklar tug’dirgani uchun, bu 

notekislikni qoplama surtish yo’li bilan ideal 

silliqlashga harakat qilamiz.Bu qoplama mahalliy 

to`ldiruvchilar asosida olingan yangi tarkibli 

termoreaktiv kompozit polimer material bo’lib 

parrak ishchi yuzasiga surtilganda g’adirbudirliklarni 

to’liq qoplaydi. Yuqoridagi ishchi yuzasi 

siliqlanmagan parrak o’lchovlari bilan bir xil bo’lgan 

parrak olindi va uni ishchi yuzasiga mahalliy 

to`ldiruvchilar asosida olingan yangi tarkibli 

termoreaktiv kompozit polimer material surkaldi. 

Parrak bir kunda quridi va profilometr yordamida 

parrak ishchi yuzasi g’adirbudirligi Rz3,4 ekanligi 

baxolandi. Parrag qayta balansirofka qilindi(5-rasm). 

 
5-rasm. Termoreaktiv kompozit polimer material 

surkalgan parrak 

 

Bu parragni ventilyatorga qayta o‘rnatildi va 

olchovlar olindi. 

O’lchovlarga ko’ra, ventilyatorning kirish 

quvurchasi yopilganda to’liq bosim 5500 Pa, kirish 

quvurchasi uzunligi 26 mgacha bo’lgan quvurlar 

trassasiga ulangach 0,20 m masofadagi teshikdan 

olingan olchov 3500 Pa statik bosim, 2010 Pa 

dinamik bosim va havo tezligi 58 m/s ni tashkil 

qiladi. Quvurning kegingi metrlaridagi havo bosimi 

va tezligi pasayib boradi va 25,60 m da statik bosim 

1300 Pa, dinamik bosim 1750 Pa va havo tezligi 54 

m/s ni tashkil etadi. Demak,  ventilyator parragi 

ishchi yuzasi g’adirbudirligi polimer bilan silliqlansa 

ham ventilyator ko’rsatkichlari sezilarli oshishini va 

quvurdagi havo tezligi 4% ga ortganini ko’rishimiz 

mumkin. 

Hulosa. 

1. Ventilyator parragini ishchi yuzasining 

g’adirbudirligini etarlicha kamaytirmasdan o’rnatish, 

uning ish unumiga ancha vaqtgacha ta’sir qiladi. 

Keyinchalik esa ventilyator ish davrida uning 

parragi ishchi yuzasi mayda zarralar ta’sirida 

silliqlanadi va ventilyator ish unumi oshadi. Albatta 

ishchi yuzani silliqlanishini kutish maqul yo’l emas. 

2. Ventilyator parragini ishchi yuzasining 

g’adirbudirligini termoreaktiv kompozit polimer 

material surkash orqali silliqlash biroz ventilyator 

ish unumini ortishiga olib kelsada, o’z vaqtida uning 

ish unumini  eng yuqori bolishini ta’minlamaydi. 

3. Ventilyator parragini ishchi yuzasining 

g’adirbudirligini donadorligi P100, 

so’ng  P1000 da jilvirlab ishchi yuzani silliqligini 

ideyal darajaga keltirish ventilyator ish unumini eng 

yuqori bo’lishini ta’minlaydi. Ishlab chiqarishga 

vintelyator parraglarini yuqori bosimda quyish va 

uning ishchi yuzasini ideal silliqlashni ta’vsiya 

qilamiz. 

